
Shri Ranganathastotram

શ્રીરઙ્ગનાથસ્તોત્રમ્

પરાશરભટ્ટકૃતમ્ ।
શ્રીરઙ્ગક્ષેત્રે
સપ્તપ્રાકારમધ્યે સરસિજમુકુલોદ્ભાસમાને વિમાને
કાવેરીમધ્યદેશે મૃદુતરફણિરાડ્ભોગિપર્યઙ્કભાગે ।
નિદ્રામુદ્રાભિરામં કટિનિકટશિરઃપાર્શ્વવિન્યસ્તહસ્તં
પદ્માધાત્રીકરાભ્યાં પરિચિતચરણં રઙ્ગરાજં  ભજેઽહમ્॥ ૧॥
કસ્તૂરીકલિતોર્ધ્વપુણ્ડ્રતિલકં કર્ણાન્તલોલેક્ષણં
મુગ્ધસ્મેરમનોહરાધરદલં મુક્તાકિરીટોજ્જ્વલમ્ ।
પશ્યન્માનસપશ્યતોહરરુચિં  પર્યાયપઙ્કેરુહં
શ્રીરઙ્ગાધિપતેઃ  કદા નુ વદનં સેવેય ભૂયોઽપ્યહમ્॥ ૨॥
કદાઽહં કાવેરીતટપરિસરે રઙ્ગનગરે
શયાનં ભોગીન્દ્રે શતમખમણિશ્યામળરચિમ્ ।
ઉપાસીનઃ ક્રોશન્મધુમથન નારાયણ હરે
મુરારે ગોવિન્દેત્યનિશમનુનેષ્યામિ દિવસાન્॥ ૩॥
કદાહં કાવેરીવિમલસલિલે વીતકલુષો
ભવેયં તત્તીરે શ્રમમુષિ વસેયં ઘનવને ।
કદા વા તત્પુણ્યે મહતિ પુળિને મઙ્ગલગુણં
ભજેયં રઙ્ગેશં  કમલનયનં શેષશયનમ્॥ ૪॥
પૂગીકણ્ઠદ્વયસસરસસ્નિગ્ધનીરોપકણ્ઠાં
આવિર્મોદસ્તમિતશકુનાનૂદિતબ્રહ્મઘોષામ્ ।
માર્ગે માર્ગે પથિકનિવહૈરુઞ્ચ્યમાનાપવર્ગાં
પશ્યેયં તાં પુનરપિ પુરીં  શ્રીમતીં  રઙ્ગધામ્નઃ ॥ ૫॥
સ જાતુ પીતામૃતમૂર્છિતાનાં   નાકૌકસાં નન્દનવાટિકાસુ ।
રઙ્ગેશ્વર  ત્વત્પુરમાશ્રિતાનાં રથ્યાશુનામન્યતમો ભવેયમ્॥ ૬॥

શ્રીરઙ્ગં  કરિશૈલમઞ્જનગિરિં  તાર્ક્ષ્યાદ્રિસિંહાચલૌ 
શ્રીકૂર્મં પુરુષોત્તમં ચ બદરીનારાયણં નૈમિશમ્ ।
શ્રીમદ્વારવતીં  પ્રયાગમધુરાયોધ્યાગયાઃ પુષ્કરં
સાલગ્રામગિરિં  નિષેવ્ય રમતે રામાનુજોઽયં મુનિઃ॥ ૭॥
અસન્નિકૃષ્ટસ્ય નિકૃષ્ટજન્તોર્મિથ્યાપવાદેન   કરોષિ શાન્તિમ્ ।
તતો નિકૃષ્ટે મયિ સન્નિકૃષ્ટે કાં નિષ્કૃતિં   રઙ્ગપતે  કરોષિ॥ ૮॥
ઇતિ પરાશરભટ્ટકૃતં શ્રીરઙ્ગનાથસ્તોત્રં  સમ્પૂર્ણમ્ ।

